
	ՀՀ տարածքային կառավարման և ենթակառուցվածքների նախարարություն
	05.09.2024 թ.
ԳՍ/15.3/28631-2024

	Նախագծի՝
1. 1-ին հոդվածի 2-րդ մասով նշվում է՝ «6.6) սահմանում է կազմակերպությունների, կենտրոնների՝ Հայաստանի Հանրապետության կառավարության պետական բյուջեի միջոցներից ֆինանսավորման կարգը.»։ Առաջարկում ենք հստակեցնել, թե որ կազմակերպությունների և կենտրոնների ֆինանսավորման կարգն է սահմանվում։
	Ընդունվել է։

	2. 2-րդ հոդվածի 2-րդ մասը շարադրել հետևյալ խմբագրությամբ՝
«Օրենքի 37-րդ հոդվածը լրացնել նոր՝ 3․4-րդ և 3.5-րդ կետերով՝ հետևյալ բովանդակությամբ.»՝ հաշվի առնելով, որ 1-ին մասով 3.3-րդ կետն ուժը կորցրած է ճանաչվում: Միաժամանակ առաջարկում ենք փոփոխել նաև համարակալումը։
	Ընդունվել է։

	3. Հաշվի առնելով 2-րդ կետով ներկայացված առաջարկությունը՝ համապատասխան փոփոխություն կատարել նաև նախագծի 3-րդ հոդվածի 2-րդ մասում։
	Ընդունվել է։

	Կրթության տեսչական մարմին
	04.09.2024 թ.
01/05.1/803-2024

	Նախագծի՝ 
1. Հոդված 1-ի 2-րդ կետով լրացվող նոր՝ 6.6-րդ կետը «կազմակերպությունների» բառից առաջ լրացնել «պետական և համայնքային արտադպրոցական» բառերով։
	Չի ընդունվել։
Համայնքների ենթակայությամբ գործող կազմակերպությունները ֆինանսավորվում են համայնքային բյուջեից։
Լիազորող նորմում «համայնքային» բառ ավելացնելու դեպքում պետական բյուջեի վրա կավելանա լրացուցիչ ծանրաբեռնվածություն։

	2. Հոդված 2-ի 2-րդ կետով լրացվող նոր՝ 3.3-րդ կետը շարադրել հետևյալ բովանդակությամբ՝ «3.3. մշակում և հաստատում  է երաժշտական,  սպորտի, արվեստի, գեղարվեստի և պարարվեստի դպրոցների օրինակելի ուսումնական պլանները.»:
	Ընդունվել է մասնակի։
Մարզադպրոցներում տվյալ գործընթացը կարգավորվում ՀՀ ԿԳՄՍ նախարարի 2023 թվականի թիվ 144-Ն հրամանով։

	3. Հոդված 2-ի 2-րդ կետով լրացվող նոր՝ 3.4-րդ կետը «արվեստի» բառից առաջ լրացնել «սպորտի,» բառով:

	Չի ընդունվել։
Մարզադպրոցներում ուսումնամարզական գործընթացը կազմակերպվում է ըստ մարզման փուլերի՝ նախապատարաստական, ուսումնամարզական և մարզական կատարելագործման։ Ընդ որում յուրաքանչյուր փուլ  բաժանված է ըստ տարիների, համապատասխանաբար՝ 2, 5 և 3 տարի։
Մարզադպրոցը  ավարտում է 18 տարին լրացած յուրաքանչյուր մարզիկ։

	ՀՀ ֆինանսների
 նախարարություն
	01/34-3/18871-2024
09.11.2024

	ՀՀ ֆինանսների նախարարությունն ուսումնասիրել է Ձեր 27․08․2024թ․ N01/09.1/25780-2024 գրությամբ ներկայացված «Կրթության մասին» օրենքում փոփոխություններ և լրացումներ կատարելու մասին» ՀՀ օրենքի նախագիծը (այսուհետ՝ Նախագիծ) և հայտնում է, որ վերջինիս վերաբերյալ սկզբունքային առարկություններ չունի։
Միաժամանակ, առաջարկում ենք Նախագծի հոդված 1-ի 2-րդ կետի 6.6-րդ ենթակետից հանել «կառավարության» բառը, իսկ հոդված 3-ի 2-րդ կետում «տասներկուամյա ժամկետում» բառերը փոխարինել «տասներկուամսյա ժամկետում» բառերով:
	Ընդունվել է։

	ՀՀ արդարադատության նախարարություն
	/27.3/38797-2024
01.10.2024

	1. Նախագծի 1-ին հոդվածի 1-ին մասում «-Ն» տառն անհրաժեշտ է հանել:
	Ընդունվել է։

	2. Նախագծի 1-ին հոդվածի 1-ին մասի 1-ին կետում անհրաժեշտ է «6.4-րդ» բառից առաջ լրացնել «1-ին մասի» բառերը:
Սույն դիտողությունը վերաբերում է նաև Նախագծի 1-ին հոդվածի 1-ին մասի 2-րդ կետին, 2-րդ հոդվածի 1-ին մասի 1-ին կետին և 4-րդ հոդվածի 2-րդ մասին:
	Ընդունվել է։

	4. Բացի այդ, Նախագծի 1-ին հոդվածի 1-ին մասի ենթակետերը տեքստից անհրաժեշտ է բաժանել փակագծով՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 7-րդ մասը, որի համաձայն՝ Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով:
Սույն դիտողությունը վերաբերում է նաև Նախագծի համանման կարգավորումներին:
	Ընդունվել է։

	4. Նախագծի 1-ին հոդվածի 1-ին մասի 2-րդ կետում «կետով» բառն անհրաժեշտ է փոխարինել «կետ» բառով: 
	Ընդունվել է։

	5. Նախագծի 2-րդ հոդվածի 1-ին մասի 2-րդ կետում առաջարկում ենք «պլանների մշակումը» բառերը փոխարինել «պլանները» բառով:
	Ընդունվել է։

	6.  Նախագծի 2-րդ հոդվածի 1-ին մասի 2-րդ կետում «3-րդ մասը» բառերը փոխարինել «1-ին մասում 3.3-րդ կետից հետո», իսկ «կետերով» բառը փոխարինել «կետեր» բառով:
	Ընդունվել է։

	7. Նախագծի 3-րդ հոդվածում անհրաժեշտ է «կետը» բառը փոխարինել «մասից հետո» բառով, իսկ «կետով» բառը՝ «մաս» բառով՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 3-րդ մասը, որի համաձայն.
«Օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:»:
	Ընդունվել է։

	8. Նախագծի 3-րդ հոդվածով լրացվող 2.1-ին մասը անհրաժեշտ է տեքստից բաժանել միջակետ կետադրական նշանով՝ ՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 7-րդ մասը, որի համաձայն.
«Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով:»:
	Ընդունվել է։

	9. Նախագծի 4-րդ հոդվածի 2-րդ մասը խմբագրման տեսանկյունից վերանայման կարիք ունի:


	Ընդունվել է։

	Երևանի քաղաքապետարան
	01/145738-24
20.09.2024

	Նախագծի 2-րդ հոդվածով առաջարկվում է «Կրթության մասին» օրենքի (այսուհետ՝ Օրենք) 37-րդ հոդվածի 1-ին մասը լրացնել նոր կետերով՝ արդյունքում նախատեսելով, որ կրթության պետական կառավարման լիազորված մարմինը հաստատում է երաժշտական, արվեստի, գեղարվեստի և պարարվեստի օրինակելի ուսումնական պլանների մշակումը, ընդունելության կազմակերպման և ավարտական քննությունների անցկացման ընթացակարգը:
	Այս առումով հայտնում ենք, որ Երևանի քաղաքապետարանի կողմից մշակվել և շրջանառության մեջ է դրվել «Երևան քաղաքում տեղական ինքնակառավարման մասին» օրենքում փոփոխություն կատարելու և հարակից օրենքներում փոփոխություններ և լրացումներ կատարելու մասին» օրենքների նախագծերի փաթեթը, որով նախատեսվում է Երևանի ենթակայության արտադպրոցական կազմակերպություններում և կենտրոններում (երաժշտական, նկարչական, արվեստի դպրոցներ և այլն) ընդունելության կազմակերպման և ավարտական քննությունների անցկացման կարգը սահմանելու լիազորությունը վերապահել համայնքի ավագանուն: Նախագծերի փաթեթով միաժամանակ լրացում է կատարվում նաև «Տեղական ինքնակառավարման մասին» օրենքում:
	Տվյալ պարագայում հայտնում ենք, որ նախագծերի փաթեթը սահմանված կարգով ներկայացվել է նաև Հայաստանի Հանրապետության կրթության, գիտության, մշակույթի և սպորտի նախարարություն (այսուհետ՝ Նախարարություն), որի վերաբերյալ 01/18.2/7766-2024 գրությամբ ստացվել է Նախարարության դիրքորոշումը: Նախարարության դիրքորոշմամբ առաջարկվել է «Երևան քաղաքում տեղական ինքնակառավարման մասին» օրենքով առաջարկվող կարգավորումը համապատասխանեցնել «Կրթության մասին օրենքի» 3-րդ հոդվածի 3.2)-րդ և 15.1)-ին կետերով սահմանված հասկացություններին:
	Այս առումով նկատի ունենալով վերոգրյալը և այն հանգամանքը, որ Երևանի քաղաքապետարանի կողմից շրջանառության մեջ դրված Նախագծով Երևանի ենթակայության արտադպրոցական կազմակերպություններում և կենտրոններում (երաժշտական, նկարչական, արվեստի դպրոցներ և այլն) ընդունելության կազմակերպման և ավարտական քննությունների անցկացման կարգը սահմանելու լիազորությունը վերապահվում է համայնքի ավագանուն՝ հայտնում ենք, որ առաջարկվող կարգավորումը ընդունելի չէ և մինչև «Երևան քաղաքում տեղական ինքնակառավարման մասին» օրենքում փոփոխություն կատարելու և հարակից օրենքներում փոփոխություններ և լրացումներ կատարելու մասին» օրենքների նախագծերի փաթեթի քննարկումը անհրաժեշտ է ձեռնպահ մնալ առաջարկվող փոփոխություններից: 
	Չի ընդունվել։
Ներկայում կրթության ոլորտում իրականացվում են մի շարք բարեփոխումներ, որոնց մաս են կազմում նաև արտադպրոցական կրթության ոլորտում իրականացվող ծրագրերը։
Կարևորելով «Տեղական ինքնակառավարման մասին» և «Երևան քաղաքում տեղական ինքնակառավարման մասին» օրենքներում լրացումներ կատարելու մասին» օրենքների նախագծերում առաջարկվող  երաժշտական, նկարչական, արվեստի դպրոցների  ընդունելության կազմակերպման և ավարտական քննությունների անցկացման ընթացակարգ հաստատելու մասին լիազորող նորմերի սահմանումը՝ անհրաժեշտ ենք համարում ընդգծել, որ մեր կողմից կարևորվում է ոչ միայն ոլորտի զարգացմանը միտված տարբեր ծրագրերի իրականացումը, այլ նաև ոլորտում իրականացվող գործընթացների միասնական քաղաքականության ապահովումը։
Հետևաբար, նպատակահարմար է Կրթության պետական կառավարման լիազոր մարմնի կողմից Կրթության մասին օրենքում համապատասխան լրացում կատարելը,  որը նախադրյալներ կստեղծի ոլորտում միասնական չափանիշներ ունենալու և կրթության պետական քաղաքականության միասնականությունն ապահովելու համար։ 




	Միաժամամակ, հայտնում ենք նաև հետևյալը.
	1. Նախագծի 2-րդ հոդվածով Օրենքի 37-րդ հոդվածում լրացվող նոր 3.3-րդ կետի բովանդակությունը ամբողջությամբ անհասկանալի է և պարզ չէ թե ինչ լիազորություն է նախատեսվում վերապահել լիազոր մարմնին:
	Դիտարկումը պարզ չէ։


	2. Նախագծի 2-րդ հոդվածով առաջարկվում է Օրենքի 37-րդ հոդվածի 3.3-րդ կետը ուժը կորցրած ճանաչել, իսկ Նախագծի 1-ին հոդվածով առաջարկվում է Օրենքի 36-րդ հոդվածի 6.5-րդ կետից հետո լրացնել նոր 6.6-րդ կետ՝ արդյունքում նախատեսելով, որ Հայաստանի Հանրապետության կառավարությունը սահմանում է կազմակերպությունների, կենտրոնների՝ Հայաստանի Հանրապետության կառավարության պետական բյուջեի միջոցներից ֆինանսավորման կարգը:
	Այս առումով հայտնում ենք, որ Նախագծի 1-ին հոդվածով Օրենքի 36-րդ հոդվածի 6.5-րդ կետից հետո լրացվող նոր 6.6-րդ կետն անհրաժեշտ է ամբողջությամբ վերանայել և վերախմբագրել՝ հստակեցնելով թե ինչ կազմակերպությունների և կենտրոնների մասին է խոսքը, բացի այդ, առաջարկվող կետում անհրաժեշտ է վերանայել «Հայաստանի Հանրապետության կառավարության պետական բյուջեի միջոց» բառերը:
	Դիտարկումը պարզ չէ։


	ՀՀ վարչապետի աշխատակազմ
	02/11/41061-2024
29.11.2024

	Նախագծի հոդված 1-ի 2-րդ մասով կառավարության իրավասությունների մեջ լրացվում է արտադպրոցական կազմակերպությունների, կենտրոնների՝ Հայաստանի Հանրապետության պետական բյուջեի միջոցներից ֆինանսավորման կարգը սահմանելու լիազորություն, որի պարագայում ժամանակավրեպ է դառնում «Կրթության մասին» օրենքի (այսուհետ՝ օրենք) հոդված 36-ի 6.5)-րդ մասի կարգավորումը: Դրա առկայությունը գործող օրենքում  արդարացված էր, քանի որ հոդված 37-ի 3.3)-րդ մասով արտադպրոցական կազմակերպությունների, կենտրոնների՝ Հայաստանի Հանրապետության պետական բյուջեի միջոցներից ֆինանսավորման կարգը հաստատելու իրավասությունը վերապահված էր կրթության պետական կառավարման լիազորված մարմնին:
	2024 թվականի ՀՀ ֆինանսների նախարարության կողմից շրջանառվել և Ազգային Ժողովի կողմից ընդունվել է Հանրակրթության մասին օրենքի փոփոխությունն այն մասով, որ ՀՀ պետական բյուջեից ֆինանսավորվող միջոցառումների ընթացակարգը սահմանող ՀՀ կրթության, գիտության, մշակույթի և սպորտի նախարարության լիազորությունները պետք է տեղափոխել ՀՀ կառավարության լիազորություններ։ 
Այդ տրամաբանությամբ անհրաժեշտություն է առաջացել  սույն օրենքում վերանայել նաև արտադպրոցական ուսումնական հաստատությունների ֆինանսավորման կարգի լիազորող նորմը՝ ՀՀ կրթության, գիտության, մշակույթի և սպորտի նախարարության լիազորություններից տեղափոխելով ՀՀ կառավարության լիազորություններ։

	Հոդված 4-ով օրենքի 49-րդ հոդվածում կատարվող լրացումը ձևակերպման և բովանդակության առումով համարում ենք խնդրահարույց, քանի որ՝
1) ծրագրերը, ուսումնական նյութերն ու  դասընթացները ոչ թե պետք է «գործածվեն սովորողների շրջանում», այլ կիրառվեն և իրականացվեն ուսումնական հաստատություններում,
 2) hստակ դասակարգված չեն ծրագրերի անվանումները: Օրինակ, կրթական ծրագրերը տրամաբանորեն պետք է ներառեն հաջորդիվ թվարկվածները, հասկանալի չէ, թե ինչ է նկատի առնվում «ֆիզիկական» կամ «ազատ ժամանցի» գիտելիք հասկացությունների տակ և այլն,
 3) լրացումը չի համապատասխանում օրենքի 49-րդ հոդվածի վերնագրին (Սովորողների իրավունքները և սոցիալական պաշտպանվածությունը) և բովանդակությանը, քանի որ ուղղակիորեն վերաբերելի չէ սովորողների իրավունքներին և սոցիալական պաշտպանվածությանը:
	1) 1-ին և 2-րդ կետերով արված դիտարկումներն ընդունվել է։
2) 3-րդ  կետով արված դիտարկման վերաբերյալ հայտնում եմ, որ կարգավորումը առնչվում է սովորողի սոցիալական պաշտպանվածությանն այն առումով, որ հաստատություններում առանց ԿԳՄՍ նախարարության երաշխավորության տարատեսակ ծրագրեր չներդրվեն։




	  Հոդված 5-ի 2-րդ մասում հղում է արվում 37-րդ հոդվածի 1-ին մասում նախատեսված ենթաօրենսդրական իրավական ակտերին, սակայն նախագիծը նման հոդված չունի:
	Ընդունվել է։

	Նախագծի հիմնավորումն անհրաժեշտ է խմբագրել՝ ապահովելով առաջարկվող փոփոխությունների վերաբերյալ համակարգված, ամփոփ շարադրանքը, բացառելով նախագծի կարգավորումներին ուղղակիորեն չառնչվող ընդհանուր բնույթի դատողությունները (հատկապես ռազմավարական փաստաթղթերի հետ կապի բաժնում):
	Ընդունվել է։

	Օրենքի փոփոխվող հոդվածների մասին տեղեկանքում արտացոլված չէ օրենքի 37-րդ հոդվածի 15-րդ կետն ուժը կորցրած ճանաչելու մասին կարգավորումը:
	Ընդունվել է։

	ՀՀ վարչապետի աշխատակազմի 
իրավաբանական վարչություն
	 N ԿԱ/386-2024 արձանագրություն
23.12.2024

	 Նախագծի 1-ին հոդվածի 2-րդ մասի համաձայն՝ ՀՀ կառավարությանն իրավասություն է վերապահվում սահմանելու արտադպրոցական կազմակերպությունների, կենտրոնների՝ ՀՀ պետական բյուջեի միջոցներից ֆինանսավորման կարգը, սակայն նշված կարգը սահմանելուն զուգահեռ որոշակիացման անհրաժեշտություն ունի պետական բյուջեից ֆինանսավորվող արտադպրոցական հաստատությունների շրջանակը։
	Ընդունվել է։
Լիազորող նոմում թվարկվել է արտադպրոցական կազմակերպությունների շրջանակը։


	Սոցիալական նախարարական կոմիտե
	N ԿԱ/386-2024 արձանագրություն
23.12.2024

	Սահմանել ղեկավարման իրավունք (հավաստագրում) հասկացությունը։
	Ընդունվել է։

	
[bookmark: _GoBack]Քննարկել հաստատությունների ֆինանսավորման կարգը և ֆինանսավորման սկզբունքներն ու մեթոդաբանությունը Կառավարության կողմից հաստատելու նպատակահարմարության հարցը՝ նկատի ունենալով գործող կարգավորումներով դրանց տրամաբանությունը, ինչպես նաև օրենքի 49-րդ հոդվածում առաջարկվող լրացումը՝ նշված հոդվածում,թե այլ տեղ այն սահմանելու նպատակահարմարությունը։ 

	Ընդունվել է։
Պետական և համայնքային արտադպրոցական կազմակերպությունների և կենտրոնների` պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը սահմանող նորմը հանվել է։  Օրենքի 49-րդ հոդվածում առաջարկվող կարգավորումը սահմանվել է Օրենքի 37-րդ հոդվածում։



